Sanya Hannun Yarjejeniyar Tallafin Karatu
Tsakanin Hukumar Inganta Ci Gaban kasashen
Duniya ta Amirka, (USAID) da Jami’ar AUN

Jawabin Brewer, Babbar Jami’ar Harkokin Jakadancin Kasar Amirka a
Nijeriya

Maza da mata, barkanku da safiya. Zan fara ne da Karin maganar nan ta jama’ar
Nijeriya, watau “Ina marhabin da kowa.”

Ina mai farin cikin kasancewa, a wannan safiyar, ta yau, tare da daukacin wadanda
suka halarcin bikin Kaddamar da wannan sabon tunanin, na Jami’ar Kasar Amirka,
a Nijeriya, tare da taimakon Hukumar Inganta Ci Gaban kasashen Duniya ta
Amirka, (USAID).

Kamar yadda ku ka sani, muna zaune ne, tamkar a wuri guda, inda muke dogaro da
juna, a duniya, inda ilmi ya kasance wata gagarumar hanyar gudanar da
muhimman al’amurra. Ga Kananan yaran Nijeriya, samun yin karatu na daga cikin
muhimmiyar nasarar da suke bukata, don tabbatar da wannan al’amari.

Na kadu, matuKa, lokacin da na ji jawabin Mai Lambar Yabon nan, ta Duniya,
Malala Yousafzai, ke jawabi ga Majalisar Dinkin Duniya, dangane da cikar
shekaraunta, 16, da zuwa duniya. Ta ce, lokacin da ‘yan Kungiyar Taliban suka zo
ma ta, da ‘yan ajinsu: "Sai muka lura da muhimmancin alkalami da littafi, sa’ad da
muka ga bindiga." Malala ta ci gaba da roKon al’ummar duniya, da su daura
damarar yaKar jahilci da fatara da ta’addanci, a duniya. "Ilmu," in ji ta, "shine
hanya daya, ta samun mafita."

Wannan mafitar ba ta taba yin tasiri ba, fiye da yau. A daukacin fadin duniya, ko
Kasashe, ko dimbin Kungiyoyi, ko na NGO, da sauran abokan hulda, babu wanda
bai lura da irin yadda ilmi ke da Karfi ba, wajen bude hanyoyin al’amurran bil
adama, da kuma daukaka matsayin rayuwa a duniya.

Idan aka yi amfani da ilmi, za a ga yadda yake shafar ci gaban tattalin arziki da
sauran harkokin kiwon lafiya, da ma ci gaban ‘yancin al’'umma. A duk inda aka
samu Karancin ilmi, to, da wuya jama’a su cimma burinsu na tattalin arziki.



Wannan ke kai mu ga matsananciyar fatara, kuma tana iya bude kafar tsauraran
ra’ayoyi da tashe-tashen hankula.

A cewar wata Kididdigar Sifiyon Ilmi na Kasa, na 2010, fiye da kashi 53, cikin
100, na Kananan yaran Nijeriya, da shekarunsu suka tashi daga biyar zuwa 16, ba
za su iya karata shedara, a harshensu ba. Muddin kuma Kananan yara ba za su iya
wannan karatun ba, to, da wuya su gina wani harsashen koyon sauran darussa. Da
dama, dake fafitikar, suna ji, suna gani za su bar makaranta.

Sakamakon da aka samu a Jihar Adamawa, shine ya fi muni. Kididdiga ta nuna
cewa, kashi 77, cikin 100, na Kananan yaran dake jihar, sun kasa karantu, a cikin
wane irin yare.

Ana iya rubanya sakamakon iya karatun dalibai, idan aka kyautata horar da
malamai, da samar da litattafai da sauran kayayyakin koyarwa, ko ma, a rubanya,
har gida uku, ga takwarorinsu da ba su samun malantar da ta kamata.

Irin wadannan nasarorin na janyo hankulan tsare-tsare, kamar na Shirin STELLA
na Jami’ar ta AUN. Shirin STELLAR ya nuna cewa, yana iya samar da
kyakkyawan sakamako, a cikin dan gajeren lokaci. Hada hannu da hukumomin
gwamnatocin tarayya da jihohi, kazalika da shugabannin makarantu da malamai,
wannan tafarkin na iya taimakawa, wajen cike gibin da tsarin makarantun Nijeriya
ke da shi.

Shugaba Buhari, ya yi KwakKwaran jawabi, kan bukatar hanzarta inganta harkar
ilmi, a matsayin babban sinadarin ci gaban harkokin tattalin arziki da kyautata jin
dadin rayuwa. Jama’ar Amirka, a shirye suke, bisa ga KoKarin inganta tsarin
ilminku, domin samar da shi ga daukacin Kananan yaran Nijeriya.

A bara, gwamnatin Kasar Amirka, ta hannun Hukumar USAID, ta bayar da tallafin
dolar Amirka dubu 100, ga Jami’ar AUN, domin bayar da taimako ga Kananan
yaran iyalan da aka kore daga muhallinsu, a Yola. Jami’ar, ta AUN, ta kasance
babbar Kawa, a wannan fannin. A kuma KoKarin na ta, ina mai farin cikin shaida

yarjejeniyar da za a sanya wa hannu, a yau, ta gudunmawar Karin dolar Amirka
dubu 801.

Wannan shirin ba zai tsaya ga makarantun irin wadannan Kananan yaran, dake ciki
da ban garin Yola kadai ba. Har ma zai tallafa wa Kananan yaran da aka kore daga
muhallinsu, wadanda ke neman mafaka, a sauran wuraren al’'umma.



Ina gode wa wannan hidimar ta ku, da dagewa, da kuma zurfafa tunani da ma
Kwazo. Mu hada hannu, har sai an rasa wata kafar da dalibai za su gaza, kuma ya
kasance babu rarrabuwa, kuma ba wata barazanar rayuwa, kamar yadda rayuwarsu
da tunaninsu, za su tabu.

Na gode.



